
Titele¢ liru ke Pooli uu Korenti
piko n wil

Lelee ritelé ntt kémee i we
Kai ne ritel¢ foi kewole-me n kpiime, Korenti pikd

api kdmeine. L& nnya ke Pooli uu pi wolu uké pi
nyise re uripoo ye ne pi caailenle.

LE ke ifaaci iyg ii n kériinelé ye nni:

1. Pooli ye 1€ kuu Yeesu Kirisi itume n le nk simisi.
Likei lise kuu ne n naasi yee re uké nipa yei
tiyese piké Saa Uléécaa ne Yeesu Kirisi ceri.
Iwe ne necdy ye kemeé piyele, ama rinine kud
ne mMpa yo kahari (1-7).

2. Pooli ye Kirisi pikd pee Korenti-i i we pise re piké
kefa kese ne Yerusalem pikd pee iwe m ma he.
L& ke pico api meyd m ma, liké pg kai m parile
yoriye. Ayu nyee pilénaane kari yé n fe ari
Yeesu Kirisi nnya m ma kecad kemuiné rd hele

8-9).

3. Pool(i ys)nyiSs re u alari male uké pitume noome

mewai ne pinnoosime kési (10-13).

Iyahaa
1 Née Pooli yee Uléécaa mela kémee Kirisi Yeesu
utume m panse, Ne urdmareco Timotee. Uléécaa
icapine yee Korenti-i i we ne Uléécaa pikd pico nnéi
pee Akayii ket& nnéi kecad i we Kkari ritelé nti wilu.
2Urbsaa Uléécaa ne Upiima Yeesu Kirisi pikeé ipeelée
nd nyise api ko nkinnine nJd he.

Pooli ye Uléécaa poonese

3 To Uléécaa pakare. Uyee Urdpiima Yeesu Kirisi
usaa. Uyee iwe rd5 n té uu ko nipa yo kémee
ardkin nigukuse. 4 Uyee ye ntdcdn nnél kémee ardkin
ninukuse uu re tdoké ye ko fe toké pepee ncdny mpehé
mpehé kémee 1 we akd ningukuse yare ke uyg uu
ardkd n ningukuse meco. 3 Ai linyine nnya, to Kirisi
iwe iy¢ ico meyd lele. Limeco ke Uléécaa uti ne Kirisi
tikine uké ne arskin meyd ninukuse. 6 Mpé ton iwe n
le, toilele re Uléécaa uke ne td ritiki uke ne ndanékin
ninukuse uké ko ndanéyu lo. Uléécaa un ye ardkin n
ninukuse, u lale noké nkinnine y& noké ye ne fe noké
ne merdco iwe iyg ico kémeé n kahari. 7L& nnya, to ne
nd tdlenle meyikiyiki. Li we re to pinyuwe madlenle
risone re kani nni irdwe ico n le, Uléécaa ye ndanékin
ninukusene yare kuu ardkd n ninukuse meco.

8 Pimareco, tolale ani ceri re to Asii keté kémee iwe
piima lile. Hai irdtisi ii ne tene, ai rd feriye ari pe¢
m muisu re ari y¢ pee nfaa rikpé. 9 Ama t5 ne pee
meyikiyiki nkpo kukpdha pikéme masile ari ntokpo
yosu. Li I& wale re ari kape ye ne merdcire n talg,
amd toké ye ne Uléécaa yee ye pikpokpo kémee pisoi
n yukuse n talg. 10 Uyee nkpo mme kémee 15 lése,
uyee Ko pilése rd kpane. Meyikiyiki kari ne u talé te u
yé Ko pilése t5 rikpa. 11 N5 ne ko key6me yéasile non
ne likemee rd 1éni. Pisol meyd ne kerdcad keyéme
yaasile, Uléécaa un 1€ nnya rd kpalé. LE nnya ke pisoi
meyd api s5nti piké t5 nnya ko Uléécaa poonese.

Pooliye I kuu rt la uké wa conse
12 Lelee rikdkori r5 11 we ye nni: Ari rika kerdfa-
1 ne merdcire cési. Kecire ne kefa kese ne asei nyee
Uléécaa kémee n léeri kari ne mipd uye inipee-i

pirdkei wa, ai ne tdsu ndkenémee. Uléécaa kémee kai
1éeri, ai sisoipipi mewéésesoho-i Kai 1éeri. Uléécaa
kefa kuud ne rd n fénne kémee Kkai 1éeri. 13 Aj liféé
linyine kam nd wdlu, 1€ kani nni i1 kééni non kédmei
memad. Ne Ko télg te nd kam ani risone pikdme
kpa ne kéto-po re 14 kukéri kukéri nmane kani neni
komei. No nyule re Urdpiima Yeesu un piyei m
peeme, li yé t5 nnya rik3kori n wa yare kai ko
n5 nnya rik3kori t5 n waine. 1516 Lg kand ne talg
nnya kam peé la re nen Masetuwaani n tésu, ké
nd riléddéli. Nen ko Masetuwaani n leeri, am ko
ndkenémee pitiki kpd am lisone melird nd he. Kei
kani yé peé ne nipa yo né 1§ ani ne Yutee Keté si.
17 Yare méwoo kam kemuné kg wa, née iye? Néc
kam mi maa re né 1§ wa, kesoipipi memuné kam
1& musi nen kéyu ne kepire sdne? 18 Ne Unéléécad,
nsimé mme Kari mesére nd n y66le rin kéyu ne kepire
nks. 19 Li we re Uléécaa Kepipi Yeesu Kirisi nsimé
ke t5 ne Silasi ne Timotee ari ndkenémee rin-ydo
rin kéyu ne kepire nkd. Asei ase kuu ma, nye nyee
"ege". 20 Yeesu yee mesei 1§ ke Uléécaa uu mi maa
re "eee" U y€ 15 wa. Yeesu uyé kari ye ko ne ritiki
arf ne Uléécaa riyu waise re "eec” u 1€ kuu r5 mi ma
wa. 21 Uléécaa uyee tiyesel te t3 ne nn5 toké t ne
Kirisi kupéneco kémee inini karii. Uricuruu yee 15
lése uu ukuwéé-mé yekei. 22U nwbi kerdcad wale uu
Nféasone kerdmee wai uke ne rd nyise re u lisone ne
r5 ménle. 23 Uléécaa ye nydnile! In te ne Kiraasele,
uké linyine né wa. Am la ké nd m pekesi nnya kam
ndkenémee Korenti-i peepo. 24 Ai rinane kari ne nd
wai re ani ne Kefa tene. No nfatene kémee inini piwai

médlenle risone. Amé to la re t5 ne nn3 toké kesé n

keisi liké mpdonare nd n heelé.

2

1 Am la ké ndanépdo caaise nnya kam tihd re am
ndkenémee Peepone. 2 Néen nkpéni ndanépdo n

caaise, W60 V£ pee N5 memad né tipoo larukuse, insa
nd mpi apoo kam n caaise? 3 L& nnya kam titel¢ t&
1€ nd wdi re nen piyei n tuipo, dm kape nd mpi, ndo
y€ pee ringpdo n larukuse kémee menine mpdocaai
y&. Al céreise re Ne ye Nen mpdonare m ma, li ye ko
ndnnénéi mmu n léardle. 4 Ncdn piima kémeé kamd
peé we lin kKewuu-i né muly, nen meyikiyiki téni am
ne ritelé t&¢ nd wilu. Ama dm nd wii re ndanépdo aké
caal, ne N4 wai re ani ceri re &m kusa ns la.
Piké uwaikdpekob akdpe sarei

5 Asei kecdd in te unyine ye pisoi apoo caaise, ai
né kuu wa, amé ndnnénéi apoo kuu caaise. Am kape
ne rinnékiise nnya, né re nAmenéyd apoo kuu caaise.
6 Lz ke ndmenéyd ani nni u rincdise ye ne u piye.
7Linkpéni tu re noké I u sarei, ani urikin ninukuse,
mpdocaai piima nnyine in kape ne 11 ka nké un 1éise
nnya. 8 L& nnya kam nj welu re ani n wai liké n
nyiselg te no u lale. 9 L& nnya kam titelé t& nd i wi
yee Te Ne pet lale ké nd peé ké yé te no mipd yo kémee
ripakare ma née dni ma. 19 Non dye uakdpe n sarei,
né ne Ko liute sareile. In te né ne nnyine ma ké unyine
sarei, ne n5 nnya liute pisarei masile yare kai Kirisi
kémee m pise. 11 Ne 18 wa re Setani tu kape ne ncée
n y¢ uké r5 feriye nnya. Li we re to umela kud ne n
naasi isone nyule.

Lelee Turowaasi-po Pooli ripoo n caaise

12 Kumuné kpe-i kam Turowaasi-po Kirisi Nsimé
Kecire piyd0 11 hapo, Upiima ye ncée né tapilele re
ké pinékei wa. 13 Mpa ne 1g, tinépdo ye pee caailenle,
kam unémareco Tiiti n yé nnya. Am pee Turowaasi
pikd-i yisi am Masetuwaani keté si.

Yeesu Kirisi yee ye tiyese Karti ye feriye

14 Uléécaa yee ipakare te, uyee tiyeselg kari Yeesu
kupéneco kémee mesére feriyelé ton mendane-nane
nnor) séne. T5 kuu ye ne ritiki pisoi api ne nipa yei
Kirisi ceru yare tulaali kpdhdkod kapi £6. 15 To Kirisi
utulaali le Uléécaa keyu-i ne pg ke Uléécaauunlone
pepee mpolecee n tikilg kémee. 16 Tulaali uyee pepee
nni mpolecee n tikilg kecad kukpahda kunyine male,
kpee ye usoi i kpu. Ama ku pg ayu ke Uléécaa uu
nnin lo kecad kukpdhda kunyine le kpee ye nfaa n he.
L& nnya, woo kecire yee tulaalg te u y lipikei pg wa?
17'T5, ari pico meyd pee Uléécaa nsimé ne n kpéénse
meco we. Ama Uléécaa yee t5 tumme ton urinyiri ne
asei uinipee-i simisi t4 ne Kirisi kupéneco kémee.

3

Nkomeine fale kémee pikeikd kecaa nstmé

1 No nkpéni nydni yare merscire kari nd nyise,
née iye? Née yare ke pico api ye n wa meco li ko
t5 pise re piké ritelé kerscad wi toké n nyise noké
kelene rd céri? Née li pise re ndoké ritelé kerdcad wbi
toké pico nyise piké kelene r5 céri? 2 Nérinécuruu,
ndo ritel¢ ke Kirisi uu kerdcad n wai. Ardkin kémee
Kapi ri wolaalé. N5 Ke pisoi api ye ne r5 céri. Pisoi
nnél yé fe api ritelé t& ceru api ko ri keeni. 3 Ndo
asei kecad ritelé ke Kirisi uu ne pirdkei rintiki uu

ne wolu. Ai kéwole meni menyine kapi ne ri woi,
ama Nfdasone mee Uléécaa kémee n 1éeri kapi ne ri
wol. Al ko aparekpancuku kecad, ama sisoipipi akir
kémee kari wdlaalg.

4 Kari Kirisi ne rintiki ton ne Uléécaa talé nnya
kari 1 simisi. 5 Ai re to musu re t5 fe ari ntdnane cire
ne linyine wai. AmaUléécaaymane yee ye tiyese kari
ye fe ari li wai. 6 Uyee tiyese kari panse nkédmeine
fale kémee pikeiks. Al isé wole-wole ke Uléécaa uu
nkomeine fale kémee rd palg, ama unfaa kuu rd pale.

Isé wole-wole yee ye ne nkpo ka, améa Nfdasone p5 ne
ye usoi nfaa hele.

7Uléécaa ye pee mekee-me aparekpancuku kecad
uisé wiile umeyoopi ame pee likumune kpe-i n télu.
Moisi keyu ye pee télule hai, Isirayeeli pikd api ye
pee fe piké u riwerdi. Ai ko re mesére ke Uléécaa
meyoopi Mg amé pe€ we. In te isé yee ye ne nkpo ri ka
y¢ fe ii 12 nyise re Uléécaa meyoopi dme Kkusa piye,
8 fye ke Nfdasone mee ye nfda n he pdo yé pee mese
wa? 91In te isé yee ye n tiyese Uléécaa ud ne pisoi
tuhaane pinsimé nn kpi ye fe ii rd nyise re Uléécaa
meyoopi dme kusa piye, iye ke Nfaasone mewai pdo
V¢ pec mese wa? Al n yé tiyesele ari panse asei pite
Uléécaa inipee-ii? 10 TS fe arf maa re ton meydopi
mee pee MeKkee-me n télu metél ye nkpéni kpule. Ton
pee mekee metél ne neni mekd m muneisene, t fe ari
maa re neni mekd ye me fele 4i nkaripi. 11 Asei kecdd,
in te lelee ai mesére 1 we yé fe ai nyise re Uléécaa
meyoopi ame Kusa piye, iye ke lelee mesére i we pdo
V£ Pee MeSe Wa?

12 T5 ne meyikiyiki tédlenle nmaa. L& nnya karf ne

tirdp3o ne kefa kese simisi. 13 T5, ari ye Moisi meco

keniripi kéyu yarii. U ye pee 1€ yariile re Isirayeeli
piks api kape y£ 1& ke meydopi mee ame ye n nanai
ame ye meketon tu. 14 Amali pee kunisipiricole. Hai
Nne neni-me, pi ye pin nkémeine kpure atelé n keeni,
keniripi kese kee ne kéyu pi hilalenle, api fe pike ke
lese. Al lika nnyaq, Kirisi kupéneco kémee nmane ke
keniripi k& ake ye usoi keyu-i le. 15 Héi ne neni-
me, pi ye pin Moisi Isé Atelé n keeni, kunisi kpee
ne wele kun colg. 16 Ama yare kai n wblaalg te uye
yee un piyei uncee rin-ya un Upiima-mé& m pansepo,
kunisi yee lele. 17 Upiima uy# kapi nté n tee yee nni
Nféasone. Kei ke Upiima Nfaa nn 11 we ke usoi uu
ye Ne uripoo n we. 18 Lg nnya, t5 mpi nnéf siyu-i
ke kunisi dku nni 11 c5lg, Upiima meyoopi ye mesére
15 télusele yare kenipeenyanei kémee. Upiima ye rd
panseserile toke kam toké ne menyine u wa. Meysopi
ne metél piima mee mesére 1 tadlé kémee kai 1€ wai.

4

Ari ltka tu, ama Uléécaa ye pee umema plima t5
rimuise

1 Uléécaa yee Unfanare kémee upikei r5 pa. L&
nnya Ke ikari ii r5 tenelg. 2 To piwahakei pee isei
11 we Kesile. Ari nndome ne pirdkei wai, ari ko
Uléécaa nsimé kénééselé. Ama to nsimései yodlenle
lin kpdiile. Merla mee re mipd dye uké yé te to
Uléécaa inipee-i asei pite le. 3 In te Nsimé Kecire
karin y60lg ye pisoi kunymaha we, pepee m polu knn
kunmaha we. 4 Ke keté nté uyoopi Setani uu inipee
pi rinhila nnya, api pe¢ ne nsimé mme kefa tene.
Uu ye pmurei piké mmetél mee n wariye y&. Metéi
m¢ kémeé ke Kirisi meyoopi ame 1éemelé. Kirisi uyg

kémee Kai Uléécaa 1éselg lin nyani. 5 Ari yoolg te
pisoi piké tirdciruu n nyéni, amd Upiima Yeesu
Kirisi kari kekpéé waiselg. To ye maa re t5 ne Yeesu
nnya ndpinékeiks le. 6 Uléécaa yee mekee-me nd maa
re: "Metél meké kunmaha-i ta" metéi cire mee ardkiy
kémee tapaalé. Uyee peé lale uké t rikpdiise. L& nnya
kuu umeyoopi mee Kirisi keyu kémee n kpdiilg t5
céreise.

7To we yare sipérétihu kémee kapi lisone piima
rimpdlo. Al peé n nyisel€ te 4i tdo linyine tulaalg,
amd Uléécaa nnane mee linnéi wai. 8 Twe nnyi nnét
ncopuri yee rd kélaalg in t5 nyikilg, ama ai r5 feriye,
ari nyu iye Kari y¢ wa, ama ari pee ripdo fém te li
piluke r5 masile. 9 Pisoi ye r5 wéékuselenle, ama
Uléécaavurs fom. Keteni-i karilaanu, ama ari kpu.
10 Mesére kari Yeesu nnya mipd yei nkpo heirente,
Yeesu nfaa nké ne kerdmee n nyiselg nnya. 11 To nfaa
male, ama mesére Kari Yeesu nnya nkpo heirente. Li
nyiselenle re mMpd ton n kpu, unfaa ye irdpine-i wele
mesére. 12Li nkpo td risale ndoké ne nfaa m mannya.

13 Li Nléécaasimé ritelé-i wdlaalg te: Ne ne kefa
tenele nnya kam simisi! Kemuné kese k& kari kesé
nfatene kecdd ma. Kari ne kKefa n tene nnya ke tdo
ko simisi. 14 To meyikiyiki nyule re Uléécaa yee
Upiima Yeesu pikpokpo kémee n yukuse y¢ kam uu
ko umeco t5 yukuse uu tiyese t5 ne nn3 ari Uléécaa
kekuri si. 15 N5 nnya kari 1 nnéi wai re Uléécaa uké
nipé yei meyé ne pisoi kefa fénne piké u ceri, pisoi
Pee Y€ U m poonese piké ko ne kuldi n kpariise pin
umeyoopi tadselg nnya.

Iye ke usoi uu y¢ nfatene kémeé n we?

16 Lz nnya ke tirdpdo ari ye pikai caai. Mpa irdpine
nnane mmu nn n teneri, nfaa ke Uléécaa uurd n he
ye mipa keyaa kéye mipape kpéselenle. 17 Lg nnya,
neni mewee mmé-i iwe Kari n le ii lika tu, i1 ye ko
nayai. I yé kam ii meydopi piima menyine rd he
meteneciré. 18 Ai 1 kapi ye ne inipee n yé kecad ke
t5o musu. Lg kapi ye ne inipee n yé 4i ye nénai, ama
1¢ kapi ye ne inipee n yé p5 ne liteneciré le.

S

1 To nyule re irdpine nnyi kémee kari nni 1 we
ye we yare kucanii kunyine. Kun piyei n fori,
Uléécaa ye keydmecaa-po kéyo kee yé€ mesére i we
ne r5 mémpole. Al pisoi pee ke m3, ama Uléécaa
yee uricuruu ke m3. 2 To ko wele ton kucanii kpg
metene 1 mopu, ton meyikiyiki kaipi toké Kerdyo kee
keydmecaa-po i we kémee lompo. 3 Asei kecad, ton
piyei kerdyo Ke-1 n lompo, Uléécaa Uu ye menymane
r5 leepo. 4 Kumuné nku nnéi kari nni irdpine nnyi
kémee 11 we, to ymopule yare nconi mee rd nyikilg.
Aire tolale toké irdpine nnyi kémeé¢ le, ama to wégsile
toke ipine yee mesére 1 we kémee 16, liké wa re lelee
ye n kpu ye nfda teneciré kémee lompo. 5 Uléécaa yee
tiyese re like 12 kerdmee conse. U unfaa rd hele. Lelee
nyise re u kale uke 1€ kuu t5 ririnyi r5 pa.

6 Mesére kari ikari md. To nyule re kumuiné nku
nnéi kémee kari nni irdpine nnyi kémee 11 we, to
Upiima ketone ne ketaa wele. 7 Asei kecad, nfatene
kari ne sdne, ai 1€ kari n nyani nnya kari ne kefa
tenelg. 8 To mesei ikari male ton la toké irdpine nnyi
kémee le toké Upiima kémee keténe ha. 9 L& nnya
kari ko nadsi re mipd ton irdpine nnyi kémee n we

née ton ikemeé n le, irdsoi iké ne u n sa. 19Lg nnya
kai pise re ntdnél mmu, nipa dye uké ha Kirisi uke
ne u tuhaane. In te Uye ye lisone née liképe unfaa
kémee wa, liute uu umewai ihé¢ ysu.

Kirisi ye td ne Uléécaa kecope nsimé nydonse

11'To nyule re li pise re piké ye Uléécaa wuri. Lg
nnya kari nmddpulg te pisoi piké ntdsimé nmurei.
Uléécaa ye r5 nyule isone. Ne ko nyéni yare n3 ne Ko
r5 nyule fisone. 12 Ani kape n nydni re merscire kari
Ko pinyise n kpalé. Ama to lale noké ncée y& noké t5
nnyarikdkorin wai. L& kémee, nd ye nnyine y€ aniye
ne pepee Ve 1€ Ke infpee ii ye n yé ne riyu n wéési séése.
Pz api ye lelee rikin kémee i we waise. 13 Ton isohon
tori, t3 ne Uléécaa nk5 ye mmz. Ama to n kémee ne
ntbyukpdii nnéi wele. 14 Nla ke Kirisi uu r3 i nyise
ye tirdkin-i wele ari ye peé ne nsimé mmu nymurei re
usoi use kold yee pisoi nnéi kecad kpu. Kuu nni ni
kpu nnyaq, pisoi nnéi ye kpule. 15 U pisoi nnéf kecad
kpule re pepee nfaa m ma api kape ko ne piisoi n le
yare pimekd cire-1 kapi we. Ama Kirisi yee pikecaa
11 kpu uu ko pikpokpo kémee yisi nnya kapi we.

16 Lz nnya kari ko nkpéni uka nyani yare kapi
ye kesoimuné ne n yé meco. Mpa kari pee mekee
Kirisi ne kesoimuné kémee n nyu, ari ko nkpéni 1&
u nyu. 17Uye ne Kirisi pin timpéne, liute ye pansele
liféle ke Uléécaa uu n wa. Likpure ye tdmpole, lifale
ai 1éeri. 18 Uléécaa uyee ne Kirisi rintiki ud ne t5
ne uricuruu kecope nsimé nydonse kémee kai 1ééri.
Uyee ko r5 forii re toké pisoi pico ne kam piké u ne
P& kecope nsimé nydonse. 19 Kirisi ke Uléécaa uu ne
ritiki ud ne uricuruu ne pisoi kecope nsimé nysonse,

uu pimewai képe kpisi uke ne pikei wa. U rd forii re
toké pinydonse p& nsimé riydd. 20 Lg nnya, Kirisi yee
r5 tumme re toké nté upikeikd pee ne urinyiri n ta.
T5 ke Uléécaa ud ne nni tikilg, ari ye pisoi sélei re:
Ani Kirisi rinyiri nnya nmurei piké nd ne Uléécaa
kecope nsimé nydonse. 21 Kirisi du akdépe dka ma,
ama uyg ke Uléécaa uu ardkope conse. Uyg nnya ke
Uléécaa uu nkpéni rs kpiilé te asei pite.

1In 1g, ke t5 ne Uléécaa ari nni kesé n Kkeisi nnya,
to nd pise re ani kape tiye kefa ke Uléécaa udi nend n
fénne liké méwoo wa. 2 Uléécaa ye maa re:
Kai itune n tu re ké iwe nd té ne ne kutu nd ricole,
ke keyda ke n tu re ké ndanéyu lo, ne nd comele.
L& nnya, ani ko te itune yee nkpéni I tu re
Uléécaa uké iwe nd té, keyda kee tu re uke
ndanéyu lo. 3 Ai tu re toké unyine ncée he
uké fe uke pirdkei kémee rd kési. L& nnya
kari nmb5puilé te ika Wu kape t5 nnya Uléécaa
kupéneco kémeé 106. 4 Ama to lale pisoi piké
merswee ritiki piké Ko y te to Uléécaa pikeikd
le ne kefa kese. L nnya Kari ncdy ne mpari ne
mpdocaal kémee merdcire muilg ton kahari.
5 Pi r5 Kkadiile api hanesi, api pisoi télaankee
re piké pitele rd wa. Pikei api r pelu ari ko
kunonku ne nkd fine. 6 Ari 1€ ke irbsoi ii n
kpadiilé ne merdnyuwe ne merscire pimuld ne
merdwal sone ne Uléécaa Nfaasone ne 1¢ kari
rila yikiyiki m md 7 ne nsimései pisimé ne
Uléécaa nnane kpisi ari ne nyise re to Uléécaa
pikeikd le. Asei likd lee irdtopild kari ye ne
uldaro rintiki ari ye ko ne merdcire tapisi.



2 Korenti 6:8 xii 2 Korenti 6:17

8 Pinyine ye riyu rb waisele, pico pin isei rd
waise. Pinyine ye rd pakarentele, pico pin t5
lamaankee. Pird nyanile yare pindome in ko
ne asei Kari simisi. 9 Pi waile yare api rd nyu,
pin Ko ne r nyu risone. Pir) nyanile yare to
kpuwaalenle, ton ko pe¢ ne nfada ma. Piye ne
nkpo r5 n lale, ama api ye pee rd k6. 10 Pi ye
n lale pike tirdpdo caaise, ama lin pee mesére
r5 laard. Api ye re to piwekod le, ama tdo pee
pisoi meya mema waise. Te ari lika mg, in
Ko ne t5o mipd yo ma. 11 N5 pirssane Korenti
pik3, ani Ko te to nb simisile ari kpdiise re
to nd lale ne kefa kese. 12 Ari sirdfa n pesi,
ndo nisinéfa rd pesi. 13 L& nnya kam nni
nd simisi yare sinépipi. Ndoké ko ndsinéfa
merdco ripérése.
Kirisi piks pike pepee api Kirisi ne Kefa n tenelé ne
pimecire to
14 N5 ne pepee api Kirisi ne kefa n tenelg ani kape
ye ripéne, ai ko pee re li ye 1€ tipéne. Iye ke lisone
ne liképe ai yé fe ai péne? Iye ke metél ne kunmaha
aku ye ripéne? 15 Iye ke Kirisi ne Setani api y¢ fe
api kémeine? Yo yee y¢ fe ai uyee Kirisi ne kefa n
tenelg ne uyee Wu Kirisi ne kefa n tenelg péne? 16 Yo
ke Uléécaa keyo ne piléé kenybonse ake pénele? T5
ne Uléécaa yee nfaa n te Keyo le, yare ke Uléécaa
ricuruu uu ni maa re:
N¢é kam am pikecope n we t5 ne pg ton sne.
Ne sonti ké Piuleecaa, pgé piké ko panse pinésoi.
17Uléécaa uu ko kpa re:
L& nnya ani mpuri sane pikd pg kecope le, ani iyaa n
we.

Ani kape ne likperinkpekod lika riko, néeké pee nd
yosi.

18 K¢ pee ndunésda, ndoké pee pinénmane ne
pinékpére.

N Upiima rinane nnéi ute, née I¢ ma.

1 Pinésane kecire, tdo 1& ke Uléécaa uu M maa re
u y¢ wa te. L& nnya, toké mewai képe mee ye ipine
ne rikin n caai heere. Toké n ymdipuilg, irdsoi iké n
kpdiil¢ ton risone Uléécaa wuru.

Lelee ye Pooli mpbonare n he

2 Ani kape ndsinéfa né pesi! Ari vka lika caai. Ari
uka riwdrarase, ari ko uka 1ikd yosi toké n te. 3 Ai
akdépe kam nd palé nnya kam 1€ simisi. Yare kam
pimaa m masi, mipa lin nfaa née lin nkpo, to nd lale
meyikiyiki. 4 Ne ne rip5o n léarile meyd. Ninéco
ye rikdkori né wele risone. No ye nnécdn nnéi kémee
rinéKin ninukusele ai pee meyd né n laaru.

5 Héi karf ne Masetuwaani keté kémee n tuipo, ari
mewénte y&. Iwe nnyi ncopuri kari kei y&. TS ne
pico picénaankee ye mpi, iwame ye ko nnyi kerdfa-
i. 6 Ama Uléécaa yee pé apoo nyee n caailg ikari
rikpasele. Uyee tiyese ke Tiiti mekame ame ikari tb
rikpase. 7 Ai umekame ymane mee ikari né rikpase,
ama kuu ko né n simisi 1€ kani ko uy¢ ikari rinkpase
yee Ko ikari né rikpase. U rd simisi re lelee n wa ye
nd ricdyle hai non la noké piyéne né rikpd, non ko
kenécdd topu. Lelee tiyese kal meyansei né larisi.

8 Mpa ritelé t&¢ kani pee nd n wbipo tin ndanépdo
N caaise, am nkpéni ne ri téni. Ne nyule re ritelé
tg ne pee kumuné kunyine-i ndanépdo caaisele, ama

am nkdripi ne ri téni. 9 Li nkpéni né¢ laardle. Al re
kam ndanépdo n caaise nnya, ama ke ndnnépdocaai
nn n tiyese ani mefine conse nnya. Uléécaa yee peé
la re ndanépdo ake 1 caai. Al pee nkpéni mese wai
re ari 1ika nd caai. 19 Mpdocaai mee Uléécaa kémee
n léeri yee meyikiyiki tiyesele usoi uu mefine conse,
Uléécaauu uriyulolu. Arimmée téni. Ama mpdocaai
mee keté nté likd kémee n 1éeri yee ne nkpo kale.
11 Tinételé ye ndanépdo caaisele yare ke Uléécaa uu
i la: Ani ripai kuléda piima kpé kai nkpéni nj 1
wa. Ani y¢€ Kani nkpéni rfila m ma re noké lisone n
waii? Ani y¢€ kani nkpéni ne ndanékdépe piyamne
n ydonee? Ani y&€ ndmenéwai képe men nkpéni nd
cdnlée? Ani y& non nkpéni riwure maa? Ani yg
non nkpénimeyikiyiki wéési noké piyéne né rikpaa?
Ani y& kani nkpéni n nmdspulée? Ani yg kani
nkpéni 1 la noké uwaikdpekod kutu ripasaa? No
linnéi wale anine nyise re ani nsimé mmé kémee lika
Caal.

12 Ai uyee akdépe n wa née uyg kapi aképe n wa
nnya ke née ritel¢ wdi. Amane lale noké ncée y& noké
Uléécaa inipee-i nyise re no Kerdpire nysnule. 13 Lg
nnya ke ndmenéwai ame ikari tb rikpase.

Ai nkipnine nmane kai ne ripd. Ke Tiiti uu
ndkenémee ne mpdonare N yisime re no ndnnénéi
ukumiiri peseme nnya, li r5 ldarile ai ne kusa. 14 Ne
ukeyu-i nd pakarele, ani isei né lukeise. To ye mesére
asei nd simisile, ai ko nkpéni nyise re ne alari male
ke Tiiti keyu-i ndkenécad rikdkori n wai. 15 Kumuré
kpe-i ke Tiiti ud pee ndkenémee 11 we, no pee u
waiselenle, ani ko kusane u ydsu risone. U ye likecad
léisele uu nd n la ai tdsu kud pee nd 1 la. 16 Li né
ninule re ne fe am ye nipa yo kémee ne ripdo nd larisi.



2 Korenti 8:1 XV 2 Korenti 8:11

8

Nfanare kémee pihee

1 Pimareco, to la toké 18 ke Uléécaa uud ne
Masetuwaani-po uicapine kefa n fénne nd simisi.
2 Li pee ncdy piima kémee pi tanle af ne pi peikee
hai. Mpa ke iwe ii pe€ ne pi n tdnaalé, piakiy ye
pe€ ninule, api peé ne nfanare he. 3 Ne ne inénipee
yenle re nipa vye yee meyéne mese 12 kuu kuhee 1t
we he, hdi api faause piricuruu mela kémeé. 4 Pi
pee td ricdnle re toké ncée pi he pg pike ko piliks he
piké ne Uléécaa pisoi pee Yerusalem-po i we lémpo.
> Pi wale ai tdsu 1 kari pee m musu. Pimecire kapi
mefoi Upiima pa, api ko limemad pimecire rd pa
Uléécaa mela kémeé. 6 Lg nnya kari Tiiti pise re uké
ndkenémeé hapo uké 1€ liké ne kéto tu yare kud pee
1ila pikei pg n kéraane meco. 7 No pimama le Uléécaa
lik5 nnéi kémee. No nfatene male non ko nsimé nyu,

no ko Uléécaa likd picére masile, ani ko sikd ma.
No ko 1ila r5 nyiselenle. L& nnya, ani ko mewai sone
mmé kémee ndlingks ne nfanare he.

8 Al re isé inyine kam nd pdlg te ani i ritiki nnya
kam 1& simisi. Lg ke pico api nni i nmdSpulé nnya
kan la ndoke ko ncée y& noké nyise re no mesei nla
mdle. 9 Ndrinécuruu ye nyule 1& ke Urdpiima Yeesu
Kirisi ud ne kefa nd n fénne. U pee umama le, uu
N5 nnya umecire waise Uweko3 re uké uiwe ne ritiki
uké ne nd waise pimama nnya.

10 .z nnyaq, ne la ké nkpéni nnéksd nd maa itoho
nnyi nsimé kéme¢. Lelee y€ pikei nd wa. Ndo yemi
pifoi itoho nnyi kemuné wa, ndo ko yemi mefoi
ninékd pa yare kani y¢ i fe. 11 Lg nnya, ani nkpéni
pikel p& wa risone ne kéto-po yare kani y¢ 11 fe ani wai

ne kefa kese yare kani pee n kéraane meco. 12 Usoi
yee un ne kefa Kese n he, pi ye uihee iyz yosile risone.
Aai Ig kari m mé kapi rd pisei.

13 Ai re noké ndmenécire iwe td noké ne pico I€. Li
pise re nd ne p& kani nni 1 1éni noké kuco m ma.
14 Lika 4i itune nnyi kémee nd parile. No male non
pico fe. N5 fe ani p& kai m parilg 1éni. Lin ko piyei
n Kka lin nd rimpari, p¢ pin m ma, api ko nd léni.
Lelee y¢ tiyese ani ndnnénéi mmu n sd. 15 Yare kai
Nléécaasimé ritelé-i n walaalg te:

Pepee meya n kdoi api lika pico sanai,
lika &i ko pepee nkaripi n kdoi ripari.

Tiiti ne upisenco kecaa nsimé

16 N Uléécaa pakare re u nymd5pu mme kami pee
ndkenécad m ma nceo Tiiti kémee wa nnya. 17 To u
maa re uké ndkenémeé hapo uu nmurei. Uricuruu
ye pee rihdle risone re uké ndkenémeé hapo. 18 U
ne urdks use yee Nsimé Kecire n y66lg pin Uléécaa
icapine nnéi kémee u waiselg kari tum. 19 Ai ko kpa
re icapine iyee u lese uké rd sarud toké ne nfanare
pikel mpi pee nni ardnipe-i i we kecad m pailg. Lelee
y¢ Uplima meyoopilese ai nyise ai ko 1€ kari ilam ma
toké ne pico n léni lese ai nyise.

20 Arilaunyine uké fe uké rd késire ariitoho piima
nnyi kapi nni ardnipe-i n wa kecad risone pailg. 21 Ai
Upiima keyu-i nmane, ama ne pisoi siyu-i kari la
toké wa yare kal m pise.

22 T ko urdmareco use pi ritikisele. To mepehé

kuluii kémee u peenle ari yénu re tu sikd ma. Uu
kusa ko nkpéni ne ripdo nd laard. Li ko nkpéni ikari
pihee u rikpésele re uké nd le. 23 In Tiiti, uyg ne
unésénco le un ko ndkenémeé unékeico. Pimdreco

pico pee u n tikilg p5 ne Uléécaa icapine pitume le.
Pee Kkeisile re piké ne Kirisi riyu waise. 24 Ani pinyise
re no meyikiyiki rila male, pisoi piké pe¢ ne Uléécaa
icapine-i yé te no mesei rila mdle, api ko ceru re ne
alari male ké ndkenécad rikdkori n wai.

9

Lg kapt ne pimareco pee Yerusalem-po i we n lénine

1 Ki nkpani pise re ke itoho kani yé ne Uléécaa pikd
Yerusalem-po 1 ha kecad nnyine nd wi. 2Ne yg te li
ndrinécdruu ripso wale re noké pi lémpo. L& nnya
kam Masetuwaani pikd kémee ndkenécad rikdkori
Wa am pi maa re pimareco pee Akayii Keteni-i 1 we
ye hai yemi-me pimecire picapine madlenle re pike
tdho. Nopinénmddpu ye tiyesele pimeyd apin la piké
tdho. 3 Mpd ne 1§, pimareco mpi kam ndkenémee
tumpo noké meyikiyiki ndmenécire n capine yare
kam ni ma nnya. Ne nsimé mmu kémee ndkenécaa
rikékori wale. Am la liké wa re méwoo ye me. 4Insé
1¢, t5 ne Masetuwaani piks ton n hapo, nonsa kahane
ndmenécire n capine, isel y€ rd li re to ne méwoo
rip5> nj larisi nnya. Isei ye ko n5 ticuruu lene.
> L& nnya kanmi musi re 1i nyam te ké pimareco pg
tinmddpuse piké ne kekpéé né wa piké ha itoho iye
kani M maa re nd ne kefa kese pa kecad m pailg. Ke
ne N tuipo, pin linnéi nydonsente api yekei. Kei kai
y¢ pee nyise re Kefa kese kani ne toho, ani kefa kémee
téni.

6 Ani n nyu re dye un nkaripi n lukesi, nkéripi
kuu ye kpasi. Uye un meyd n lukesi, meyd kuu ye
kpasi. 7Li pise re mip& uye uké ne uripoo he yare kuu
urikin-i n wa. Uu kape ukefa-i n téni, ai kape ko ne

rinane. Liwere uyee ye ne mpdonare n he ke Uléécaa
uu la. 8 Uléécaa y¢ fe uu mipd yo mpuri nd hs lika

ai yé pee pikal nd rlpari ani ko mipé yo meyd m ma

non ne mewai sone wai. 9 Lg kai Nléécaasimé ritelé-i

wdlaalg te:

U ye ukefa nnéi ne piwekod lisone wale,

mesére ke unfanare nii we, 1in ye tene. 10 Uléécaa
yee ye ipuri ulame he uu lukesi uu ko iluke u
he uu le. U y¢ ko n5 1z kai n5 m pise he, uu
ko tiyese ai meyd wai ndnnéfanare pikei pso
ne n tadlg. 11U y¢ tiyese ani nipd piyei m ma
ani ye ne mesére n nyiselg te no nfanare pikei
piwai lale. Pisoi meya y¢ pee ndlinéhechee
kani pi m pésii nnya Uléécaa poonese. 12 Lelee
pi m parilé kani 1& pi pa. Ai Uléécaa pisoi
pmane ke nfanare pikei mpi api ydriye. Pi
ko tiyesele pisoi meyd pin Uléécaa poonesente
hai. 13 Ndmenéwai mmé ye mewai kecire le
héi. Me y¢ tiyese pisoi meyd api Uléécaa riyu
waise, kani n nyiselg te no Kirisi Nsimé Kecire
risone tikilenle nnya. No ye Ko ndlinéks kpisile
nd ne Uléécaa pisoi pee Yerusalem-i 11 we ne
pico nnéi ani hone. 14 Kapi n yé te Uléécaa
ye meyansei kefa ne nd fénnele nnya, pi yé
ndkenécad keydme yaasiapi kondnla. 15 Toké
Uléécaa poonese kuu ne lisone lee ailicom ma
nd 1 he nnya.

10

Pooli ye upikei mewee kecaa stmisi

1 N£e Pooli, né kapi n tee re ne ye nen ndkenékuri
n we am ndinénipee n wuru, nen Kketaa-po n we,

am nj n senkee, ne la ké rinéciruu ne Kirisi nnare
ne umewai sone ritiki ké ne nd pise re: 2 Ani kape
tiye, nen kumuné kuye-1 ndkenémeé n hapo ké n
senkee. Ne la re nen ha n hapo, ké pepee m musu
re kesoimuné kari ne pirdkei wai ne kéyu papisi.
3 To pee mesei sisoipipi le, ama ai kesoimuné atopi
aco kari topu. 4 Al sisoipipi itopilt Ke tdo ne ardtopi
wal, ama itopild yee m paapu in Uléécaa-i 1éeri kari
ne topu. I ye fele ii Uléécaa pilaaro imele lguli. Iyg
kari ye ne sindometahai pepirente. 5 Iyg Kari ye
ko ne 1€ nnéf lee riyu n wégsi, lin limecire sikalg
lin ne ncée tapaalé te pisoi api kape Uléécaa céri
pepirente. To ye pisoi simuné cdpiile, ari tiyese api
Kirisi m pakarelg. 6 To merdcire picapine masile
toké pipakareciré kutu ripasa, non piyei m pakare
ne kéto-po.

7 Ani nipa yo mewee ripal. In te ndkenécope
unyine ye y& te u mesei Kirisi uk? le, uké céri re t5
ne ko umeco Kirisi pik5 le. 8 Mpa nen rinane mmég
ke Upiima uu n¢ n he ne rikdkori piwai nkaripi n
tdnse, isel i1 né waine. Li we re u rd n hele re toké ne
n5 1€ noké ne Uléécaa ncee kémee papisi. Ai pikdpe
kari nd la. 9 Am la liké n we yare ne ne anételé nj
néaraasentele. 10 Pinyine ye simaankee re né Pooli
atelé kam ye n wi nsimé ye mipape ne itisi tosile, ama
nen pikekudri n we, am panse undrei nnéndosimé nin
ko pe¢ muld. 11 Uyee nnilé n simisi uké nse ko risone
re: L& kari ketaa-po 11 we ton ne ardtelé wilu, ne 1&
kari y¢ ha ndkenékuri 1 we ton wai ye sdle.

12 Ari kaipi t5 ne pepee api ye pimecire nnyad
n yekei toké n sd, ari ko la toké merdcire ne
pi muneisene. Pi pikemuné cire male kapi ne

pimecire m musu, pin kei pail€ pin ne pimecire pico
murneisene. Pi piniri le. 13In tdo, &ri méwoo rikdkori
wai 1liké ha ne sito sinyine rifaau. Ke Uléécaa uu
ndkenémee pikei rd n forii, u pisito rd nyisele. Sesee
kerdmuné kari n kpisine. 14 No kei kari y¢ ne pirdkei
n tu kémeé wele. L& nnya Kari pifoi ndkenémeé ne
Kirisi Nsimé n hapo, ari pikei ke Uléécaa uu rd n
forii keto rifaau. 15 T3, 4ri pico pikei kapi n5kenémee
n wa ne méwoo rikékori wai. T5 ne musule ricuruu
re ndnnéfatene yé€ meya wa, tdo ko fe ari Keisi ai 1&
tdsu ai ne kéyu n si. Ama ari yé wa liké pikei pg ke
Uléécaa uu rd n forii sito rifaau. 16 Limemaa kari yé
pee fe ari ha sité see ne ketaa nd 1 we kémeé Nsimé
Kecire y60. Ari la toké ayu nye-i ke pico api pipikei
n wa kémee Keisi toké pee pipikei kapi piwai mi masi
nnya rikdkori n wai.

17 Uye un n la uké umecire ritadse, uke Ig ke
Upiima uu n wa nnya umecire ritadse. 18 Li we re i
nko yee umecire m pakarente yee Upiima kémee riyu
ma, amanké ke Upiima uu m pakarente yee riyu ma.

11

Pooli ne pepee n kiraase re pi pitume le

1 H6i pinékd! Ani n kahari ani ne né kém, nipa
nen N wai yare isoho kam téri. Ani ne né n kahari.
2 Ne ndkenécad ildaro yee Uléécaa kémee n léeri
waile. No we yare ukpére yee du utisi n nyu un
Ko kpdiilz kam utisi use k616 1t félei. Utisi uyee nni
Kirisinmaa. 3 Amaiwame ye né wele re ndkenémuiné
y¢ caai ani Kirisi ne ketaa wai, ani kefa kese ne pitiki
u ya yare Ke iwda il E€fa kemuné ne mesoho n caai
meco. 4 Al lika nnya kam 1€ ma. Uye ye¢ un n Ka,

un Yeesu nsimé nd rin-yd6, nipa linsa mme Kari nd
rin-y66, un ko nfdasone nnyine nsimé nd n simisi,
nmipda linsa Nfédasone kani 1 yosi, née un Nsimé Kecire
nnyine nd rin-yoo, mipa linsa mme kani A yosi, li ye
Ne NS risale ani mese ne mMeSe nmurel.

5> Am pakare re pisoi pg kani nni n nyéni re
pitume piima ye linyine né¢ fe. 6 In n la, &m nkpéni
usiményuwe piima unyine, ama Uléécaa menyuwe
ame n¢ parilé. Mpa piyei ne mipd yo kémee Kkari
tiyese anilg ceru. 7 Ne Kirisi Nsimé Kecire nd riy6oéle
am ihé¢ ika pise. Ne menécire ricepisele ké ne n fe
ké nj riritadgse nnya. Aképe kam pee 18 waa? 8 Kami
pee ndkenémee n keisi, Uléécaa icapine ico yee pee
n¢ héele. Né fe am te iy kam yaai ami ne nd léni.
9 Kumuné kpe-i kami pee ndkenémee 11 we, iwe ye
pee né lonle, ama am nd uka lika pise. Yeesu pikd
pee Masetuwaani-po n 1éeme ye peé ne lelee m parile
n¢ kale. Am pe¢ la ké nd n nyikil¢ yare nconi. Ne
keweesi, am ko la ké n n nyikilg. 10 Kirisi nsimései
mee Kenémee 11 we kari la ké ne nd simisi re: Uka yu
y¢ fe uké Akayii keté nnéi kecaa lirikokori né kpu!
1Yare am nd la nnya kam 1 simisi née iye? Ai 12!
Uléécaa ricuruu ye nyanile re ne nd lale!

12 1. kam nkpéni nni n wai kam y¢ ne piwai n
mdSPUlE, pepee icée n weesi piké ne rikdkori n wai
re t5 ne pé pikei ye pise le 4pi kape lincee n yé€ nnya.
13 Lipite pg api pitume yikiyiki. Pi pikeikd le pee
n kiraase pin wai yare pi Kirisi pitume le. 14 Lg &i
nkpani lisana linyine! Setani ricuruu yee ripdldle
uu kiraase re u metéf uleecaatume yikiyiki le. 15 Lg
ai nkpani lisana linyine re upikeikd pike ripsls piké
Kiraase re pi Uléécaa asei ute pikeiks le. Ama 1€ ke

piliwaiwai ai ye ne kKéto i kpu lee sdnti liké ne pi tene.

Pooli iwe kuu itume piket kémee n li
16 K¢ ko pimda nd rikpd re uka du kape né n nyani
yare ne usohotore le. Née non l&€ né n nyani, ani
mese Nmurel Ké 1€ n we néeke ko ne 1€ nnya nkaripi

rikdkori n wai. 17 In n la 1&¢ kam nni 1 la ké maa ai 12
ke Upiima ui la. Li né we yare ké rikdkori wa nnya

kam Iz simisi yare usohotore. 18 Lg ke pisoi meyd api
nnikesoimuré ne rikdkori n wai nnya ke née ko la ké

rikskori wa. 19 Nérinécuruu non ko ne mewéésesoho
md, ama no ye Ko pee piniri ne n kaharile. 20No ye n

kaharile api ilasi nd tini api ndlinék? le, api ndlinéks
nj ybsu, api kecdd nd nyanei api sipese nd tuuni. 21 Li
isel né wele ké ne M maa re to rindarei male.

Mpa ne 1€, ne nkpéni simisile yare usohotore re 1&
ke pico api ne rikdkori n wai ke née ko fene ké ne
rikdkori wa. 22 Nénte lipite pee Pi-Epiree le néen
ko U-Epiree? Nénte pi Isirayeeli pikd 1€ néen ko
Isirayeeli ukd? Nénte pi Apiraham pipirg le néen
ko Apiraham kepirg? 23 Nénte pi Kirisi pikeikd le?
K¢ nkpéni simisi yare 1i né panselenle: N£ ne Kirisi
ukeikd le nen pife. Liwe re ne Keisile am piferiye. Pi
mesére akpanii né waile ai pi feriye. Ne ipépi yenle
risone am pi feriye, am ko meyikiyiki mesére nkpo
heirente. 24 Mepehé menupt ke Pisuifi api né kaii.
Mese ame we afeena kapi ye mipd mékaii méye kémee
isél né suukee. 25 Mepehé metaani ke Rom pikd api
ne nsél né kaii. Mese kapi apare né tapisi re ké kpu.
Metaani ke mini ame kurdninoi rimi, am mini-i tone
ketuné ne kesine nnéi. 26 Ne inécée kului kémee ikoéi
ne mini ne piyaa ne pinéyuco Pisuifi ne mpuri sane
pikd nnya nkpo heirentele. Ne ayu ne acesi kecope

nkpo heirentele, am ko minimaa kémee ne pepee n
kparalg te Kirisi kapi tikilé anipe-1 nkpo heirente.
27 Ne pikei pape-pape wale am ko iwe piima yenu.
Mesére ke nnoni 1in ye né tu, nkd ne nnire nn né wai,
am ye ando paasi am la, nnyiye nn n¢ loni am ilu
paa ké ta. 28 Ne ko mipd keyda kéye Uléécaa icapine
nnéi kecad musule. Am nkpani la ké nnécdy mme
p5 tinoo maa. 29 Uye un tindrei rinyine m mé, né ne
ko pansele undarei. Uye un akdpe n wa, li ye rinépdo
Caaisele.

30 Lin n we re usoi uké rikdkori wa, tinéndrei ke
née ne rikdkori waine. 31 Upiima Yeesu usaa Uléécaa
ye nyule re am kiraase. Uyee nipd piyel ipakare
te. 32 Kand pee Tamaasi kuyu-i 1t we, uysopi plima
Aretasi ye pee unyine kuyu iwéése tinle, uyg uu pee
pisoi kuyu 31poo 1 tdpaase re piké né ti. 33 Ama
pinyine api né kpisi api menére menyine-1 wai api
ne mmele kupole kepire-még suisepo and ne uanipe-i
I)méheree.

12

Pooli meyene ne usilar

1Li pise re ké rikdkori n wai, ama rikdKkori ari
ko pee nyami. Ama ne nkpéni lale ké menéyene ne
silaré ke Upiima uu né ri nyise nkd simisi. 2 Ne Kirisi
upiretiki unyine nyule. Iymg kefi ne ina ye nnyi ke
Uléécaa uu u n kpiipo ud ne keyémecaa-po ripsho
taand kémee ukekuri si. Am nyu un uisoipine nnyi
kémee we née iu ikemeé we, ama Uléécaa nmane yee
nyu. 34 Ne pee nyule nmaa re li usoi uyg kpiipole
al ne keydmecaa-po Uléécaa kekuri si, amda ne ko
kpéne re &m nyu un uisoipine nnyi kémee we née

uu ikemeé we, ama Uléécaa nmane yee nyu. Kelo
ke-1 kud pee awahanoo anyine ko kai usoi ncée n
he re uke fe uké simisi. > N¢ fe am liute uyg mpuri
nnya rikdkori wai. Ama in tinécuruu nmaa, in n
la tinéndrei kecdd kam n nyu nnya kam y¢ fe am
tikdkori wai. © Nen peé n la ké rikdkori wa, uka
uu y¢ fe uké re isoho kam tdri. Asei kami pe€ ne ri
waine. Ama ne menécire muilenle. Am la unyine
uké kenécad kemuné kenyine wa kee 18 ke pisoi api
kenécdd n nyani née kapi n kémei n fe.

7 Am kape ne lipiima 1 ke Upiima uu né n nyise
nnya rikdkori n wai nnya ke itdi inyine ii inépine-
1 we. Setani utume unyine yee né fapii re am kape
ne rikdkori n fulaalg nnya. 8 Mepehé metaani kam
Upiima pise re uke itéi iy né lese 9 uu pee né pese re:
Kefa kani ne pd n fénnelé ye ne pd piyele. Tipdnarei
kémee kam ye nnénane nyise. L& nnya, né tinéndrei
nnya rikdkori wa Kirisi nnane nké ne kenémee n
nyiselz. 10Lg nnya, tinénarei ne alé kémeé kam 1t we
ne iwe ne piwéékuse ne mpdocaai kam Kirisi nnya
n yénaalg ye n¢ laaruile. Li we re ne ye nen tinarei m
ma kam pee menine paapu.

Leles Korenti pikd kémeé Pooli nfasimé n tanaalg

11 Ne nkpéni simisile yare usohotore, ama ndo
tiyese kam 1g wai. Nbo y¢ pee menine kenécaa risone
simisi. Mpa nensa lika n tu, p&€ kani nni n nyéni re
pitume piima api lika n¢ fe. 12 Kumuiné kpe-i kam
pee ndkenémee pinékei n wai, no pee nnénine nipa
ncdn n-ye kémee ne mewaisarya ne mewal piima
yenle. Lelee nyise re ne utume le. 13 Yo kecire ke

Uléécaa icapine ico ii v ai n5 pari? Insd kam lika

nb m pise re ani ne né 1€, In lee ni, ani nnécaai mmé
ne sarei!

14 Ne ko menécire picapine masile ké metaana
ndkenéme¢ hapo. Nen ko n hapo dm nd pisene re ani
né 1€, Ai nilinéks kand la, amd njrinéctiruu kam
la. Asei kecad, ai sipipi See ye capinente asi pisaa
ne pini yekel, ama pisda ne pini pee ye capinente
api pisipipi yekei. 15 N& né rinép5o ne nskenécad
menéma caai am ko rinécuruu kpisi am ndkenécaa
he, ai y¢ né ricdy. L€ nnya, nd nkaripi né n la re ne
meyansei nd la nnyaa?

16 Nrinécuiruu ye nkpéni yé te am nb uka pise
re uké né 1§, Unyine y¢ ko fe uu re ne uyaaluke
le, mesoho kam nd pinei ami ne nd fe am menipee
le. 17 Née pg kam ndkenémee n tumpo unyine kam
ne ritiki am ne ndlinékd ydsu am n te? 18 Ne Tiiti
rinmdpusele re uké ndkenémeé hapo, am ko u ne
urdmareco uco uyé tumpo. NS fe ani re Tiiti ye
ndlingks yosile ud n tee? Yare 4i kemuné kese ke
td ne uyg ari ne keisi ton ko ncée nse tikilg née?
19 In n la, h4i mekee-me kani nkpéni musu re
alari kari ndkenémee wéési. Al nkpani 1€, T ne
Kirisi kupéneco kémee kari Uléécaa Keyu-i simisi.
Pimareco, to 1& nnéi wai re noké ne Uléécaa ncee
kémee papisi nnya. 20 Ai 1ika nnya kam 1& wai.
Ne wuru re né ha nd leepo ani we yare kand pee 1t
la, ndo ko yenu re dm we yare kani pee 1 la. Ne
wuru re pitele ne kufatoi ne kuwdi ne ikenene ne
alé ne iwh3 ne piyuwélaa ne méwoo méwoo piwai
yé ndkenécope n we. 21 Ne ko wuru re ké ne m
peepo, Uléécaa y¢ ha ndinénipee-i isei piwaise né
rikpa. NSpinékd meyd pee ne mewai képe 1 norjlg

yare Kapl pee n wai y¢ ha tiyese am téni hai. Api
kahane pimekperinkpewai ne pimeseicirewai Kapi
pee n wai Kepire rinto.

13

Icélaa torao ne iyahaa
1 Metadnd kam nni ndkenémee sdnepo. Li wolaalg
te piseérakod piké ye pité née pitaani tu api kelene
usoi akdépe pa. 2 Pepee pee mekee akdpe n wa ne pico

nnéi kami ne mane. Am neni ndkenémee we ama
1€ kami pee menéhape lird kémee nd n simisi kam

ko nkpéni pisimé nd kpalg te nen ha ko ndkenémee
m peepo, dm n tika nnari waine. 3 No lale noké yé
te Kirisi yee kenémee we un ne simisi née yo? N9
ko y&. Kirisi du ndkenémee rindrei ma, u unnaie
nyiselenle. 4 Mesei ye me re u pee rindarei male api
ne kunapéékod kecad u karii. Ama Uléécaa nnane
kuu ne nkpéni nfaa ma. T5 ne ko ukupéneco kémee
rindrei male. Amé nd kam ani yénu re t5 ne ko
Uléécaa nnane nnya td ne uyg kupéneco kémee nfaa
y&. 5 Ani ndrinécdiruu ndmenécire ripai ani yénu re
nfatene ye ndkenémee wee? Ani y& te Yeesu Kirisi ye
ndkenémee wee? Née no ripaile 4ni yz te no nfatene
ma? 6 Ama ne musu yare nd kam ani yénu re t5 ari
nfatene paalg. 7 To ye Uléécaa ne nd wele re ani kape
akdpe dka mpuri piwai rikpa. Ai 1¢ kari la toké ne
nyise re to alari male, ama to la re noké ye fe noke
mewai Sone wa, nipé non m muisu re t5 ari lika fe
toké wa. 8 Ari rinane rika maé toké ne nsimései tapisi
re in kape leeme. Lirdkd yee toké wa nsimései nke
léeme. 9 To ye ton tinarei m ma, ndon rinane m ma,
li ye r5 n laarule. Lg kari Uléécaa m pisei yee re uke

tiyese noké nfatene kémeé m pelu. 10 L& nnya kdm
nni ndkenékuri 1 we, kam te ké mencire ritelé nd
wdipo, nen piyei ndkenémet n tuipo, am kape ne nd
1i senkee nnya. Upiima ye ndkenécad rinane né hele
re k&€ nd n nmddpuselg non ne kéyu si. Uu rinane né
he re ké ne nd ritékes.

1 Ketume kai I wa, pimdareco! Liké nd nléard non
ne pipele nmdSpulé. Ani ikari n Kpariisene non ko
rin%o rise ma. Ani ne ndrinépdo n we. Uléécaa yee
rila m maé uu ye akin ninukuse uké ndkenémee n we.

12 Ani ndmenécopecire ripirane ani memareco
ydhaane.

Uléécaa piks nnéi ye nd yaasi.

13 Upiima Yeesu Kirisi uké ipeselée nd nyise.
Uléécaa uke rila nd nyise. Nfaasone nké ko ndnnénéi
kémeé n we nké nd ripénese.

